	
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

«ԾԽԱԽՈՏԻ ԻՐԱՑՄԱՆ, ՍՊԱՌՄԱՆ ԵՎ ՕԳՏԱԳՈՐԾՄԱՆ ՍԱՀՄԱՆԱՓԱԿՈՒՄՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

	Հոդված 1. «Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության 2004 թվականի դեկտեմբերի 24-ի ՀՕ-72-Ն օրենքի 8-րդ հոդվածի 1-ին մասը լրացնել հետևյալ բովանդակությամբ նոր՝ 11-րդ և 12-րդ կետերով.
11 առանց Հայաստանի Հանրապետության կառավարության սահմանած կարգով մակնշված` առավելագույն մանրածախ գնի.
12 Հայաստանի Հանրապետության կառավարության սահմանած կարգով մակնշված` առավելագույն մանրածախ գնից բարձր գնով:»
	Հոդված 2. Սույն օրենքն ուժի մեջ է մտնում 2015 թվականի հունվարի 1-ից:


Հիմնավորում
«Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության օրենքում լրացում կատարելու մասին ՀՀ օրենքի
նախագծի վերաբերյալ

1. Իրավական ակտի անհրաժեշտությունը (նպատակը). Նախագծի ներկայացման նպատակը առանց ՀՀ կառավարության սահմանած կարգով մակնշված` առավելագույն մանրածախ գնի, ինչպես նաև ՀՀ կառավարության սահմանած կարգով մակնշված` առավելագույն մանրածախ գնից բարձր գնով ծխախոտի արտադրանքի վաճառքն արգելելն է: 
2. Ընթացիկ իրավիճակը և խնդիրները. Ավելացված արժեքի հարկի մասին ՀՀ օրենքի 8-րդ հոդվածի 11-րդ կետի համաձայն, ծխախոտի արտադրանքի ներմուծման և օտարման գործարքների հարկվող շրջանառությունը որոշվում է` հիմք ընդունելով ՀՀ կառավարության սահմանած կարգով մակնշված` ծխախոտի արտադրանքի առավելագույն մանրածախ գինը` առանց ԱԱՀ-ի:
	Խնդիրը կայանում է նրանում, որ առանց ծխախոտի արտադրանքի առավելագույն մանրածախ գնի մակնշման կամ մակնշված առավելագույն մանրածախ գնից բարձր գնով  ծխախոտի արտադրանքի վաճառքի արգելք որևէ իրավական ակտով սահմանված չէ:
3. Տվյալ բնագավառում իրականացվող քաղաքականությունը. Հայաստանի Հանրապետության կառավարության կողմից տվյալ բնագավառում իրականացվող քաղաքականությունն ուղղված է հարկումից խուսափելու ռիսկերի նվազեցմանը:
4. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից:
5. Ակնկալվող արդյունքը.Նախագծի ընդունման արդյունքում ակնկալվում է արգելել  ծխախոտի արտադրանքի վաճառքը` առանց ՀՀ կառավարության սահմանած կարգով մակնշված` ծխախոտի արտադրանքի առավելագույն մանրածախ գնի կամ ՀՀ կառավարության սահմանած կարգով մակնշված` ծխախոտի արտադրանքի առավելագույն մանրածախ գնից բարձր գնով:

Տեղեկանք
«Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության օրենքում լրացում կատարելու մասին ՀՀ օրենքի նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության օրենքում լրացում կատարելու մասին ՀՀ օրենքի նախագծի ընդունմամբ այլ իրավական ակտերի ընդունման անհրաժեշտության չի առաջանում:



Եզրակացություն
«Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության օրենքում լրացում կատարելու մասին ՀՀ օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության օրենքում լրացում կատարելու մասին ՀՀ օրենքի նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:







ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի օրենսգիրքը (այսուհետ` Օրենսգիրք) լրացնել հետևյալ բովանդակությամբ նոր` 170.14-170.16-րդ հոդվածներով.
«Հոդված 170.14. Առանց առավելագույն մանրածախ գնի մակնշման ծխախոտի արտադրանք իրացնելը
Ծխախոտի արտադրանք արտադրողների և (կամ) ներմուծողների կողմից առանց առավելագույն մանրածախ գնի մակնշման ծխախոտի արտադրանք իրացնելը`
առաջացնում է տուգանքի նշանակում` սահմանված նվազագույն աշխատավարձի հազարհինգհարյուրապատիկի չափով:
Ծխախոտի արտադրանք վաճառողների կողմից առանց առավելագույն մանրածախ գնի մակնշման ծխախոտի արտադրանք վաճառելը, եթե դրանց ընդհանուր արժեքը վաճառողի մոտ նշված (իսկ չնշված լինելու դեպքում` oրենսդրությամբ սահմանված կարգով որոշված) գներով գերազանցում է տասը հազար դրամը`
առաջացնում է տուգանքի նշանակում` սահմանված նվազագույն աշխատավարձի երեքհարյուրապատիկի չափով:
Հոդված 170.15. Ծխախոտի արտադրանքի առավելագույն մանրածախ գնի մակնշման կանոնները խախտելը
Ծխախոտի արտադրանքի առավելագույն մանրածախ գնի մակնշման կանոնները խախտելը`
առաջացնում է տուգանքի նշանակում` սահմանված նվազագույն աշխատավարձի հինգհարյուրապատիկի չափով:
Հոդված 170.16. Ծխախոտի արտադրանքի տուփի վրա մակնշված` ծխախոտի արտադրանքի առավելագույն մանրածախ գնից բարձր գնով ծխախոտի արտադրանք իրացնելը
Ծխախոտի արտադրանք արտադրողների և (կամ) ներմուծողների կողմից ծխախոտի արտադրանքի տուփի վրա մակնշված` ծխախոտի արտադրանքի առավելագույն մանարածախ գնից բարձր գնով ծխախոտի արտադրանք իրացնելը`
առաջացնում է տուգանքի նշանակում` սահմանված նվազագույն աշխատավարձի հազարհինգհարյուրապատիկի չափով:
Ծխախոտի արտադրանք վաճառողների կողմից ծխախոտի արտադրանքի տուփի վրա մակնշված` ծխախոտի արտադրանքի առավելագույն մանրածախ գնից բարձր գնով ծխախոտի արտադրանք վաճառելը`
	առաջացնում է տուգանքի նշանակում` սահմանված նվազագույն աշխատավարձի երեքհարյուրապատիկի չափով:»:
	Հոդված 2. Օրենսգրքի 244.2-րդ հոդվածում «և 17013» բառերը փոխարինել «, 17013, 17014, 17015 և 17016» բառերով:
Հոդված 3. Սույն օրենքն ուժի մեջ է մտնում 2015 թվականի հունվարի 1-ից:


Հիմնավորում
«Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ և փոփոխություն կատարելու մասին» ՀՀ օրենքի նախագծի վերաբերյալ

1. Իրավական ակտի անհրաժեշտությունը. Նախագծի ներկայացումը բխում է ծխախոտի արտադրանքը առանց առավելագույն մանրածախ գնի մակնշման իրացնելու, առավելագույն մանրածախ գնից բարձր գնով իրացնելու, ինչպես նաև առավելագույն մանրածախ գնի մակնշման կանոնները խախտելու համար վարչական պատասխանատվության միջոցներ սահմանելու անհրաժեշտությունից:
2. Ընթացիկ իրավիճակը և խնդիրները. 2010 թվականի տարեվերջին ՀՀ Ազգային Ժողովի կողմից ընդունվել են մի շարք օրենքներ, որոնցով նախատեսվել է, որ 2014 թվականի հունվարի 1-ից ծխախոտի արտադրանքը հարկման հաստատագրված վճարների համակարգից տեղափոխվելու է հարկման ընդհանուր համակարգ: Վերոնշյալ օրենքներով լրացում է կատարվել նաև «Ավելացված արժեքի հարկի մասին» ՀՀ օրենքի 8-րդ հոդվածում, ինչի արդյունքում սահմանվել է, որ ծխախոտի արտադրանքի ներմուծման և օտարման գործարքների հարկվող շրջանառությունը որոշվելու է` հիմք ընդունելով ՀՀ կառավարության սահմանած կարգով մակնշված` ծխախոտի արտադրանքի առավելագույն մանրածախ գինը` առանց ավելացված արժեքի հարկի:
Հայաստանի Հանրապետության կառավարության 2013 թվականի հուլիսի 4-ի «ՀՀ-ում ծխախոտի արտադրանքի առավելագույն մանրածախ գնի մակնշման կարգը սահմանելու և ՀՀ կառավարության 2005 թվականի ապրիլի 28-ի թիվ 540-Ն որոշման մեջ փոփոխություն կատարելու մասին» ՀՀ կառավարության թիվ 765-Ն որոշմամբ սահմանվել է ծխախոտի արտադրանքի տուփի վրա առավելագույն մանրածախ գնի մակնշման կարգը:
Խնդիրը կայանում է նրանում, որ ծխախոտի արտադրանքն առանց առավելագույն մանրածախ գնի մակնշման իրացնելու, ծխախոտի արտադրանքը առավելագույն մանրածախ գնից բարձր գնով իրացնելու, ինչպես նաև առավելագույն մանրածախ գնի մակնշման կանոնները խախտելու համար ներկայումս գործող օրենսդրությամբ վարչական պատասխանավության միջոցներ նախատեսված չեն:
3. Տվյալ բնագավառում իրականացվող քաղաքականությունը. Ներկայումս ՀՀ կառավարության կողմից իրականացվող քաղաքականությունն ուղղված է ներմուծվող և տեղական արտադրության ծխախոտի արտադրանքի հարկումը հարկման ընդհանուր համակարգ տեղափոխելուն:
4. Կարգավորման նպատակը և բնույթը. Նախագծի կարգավորման առարկան ծխախոտի արտադրանքն առանց առավելագույն մանրածախ գնի մակնշման իրացնելու, ծխախոտի արտադրանքը առավելագույն մանրածախ գնից բարձր գնով իրացնելու, ինչպես նաև առավելագույն մանրածախ գնի մակնշման կանոնները խախտելու համար վարչական պատասխանատվություն նախատեսելն է:
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից:
6. Ակնկալվող արդյունքը. Նախագծի ընդունման արդյունքում ակնկալվում է ծխախոտի արտադրանքն առանց առավելագույն մանրածախ գնի մակնշման իրացնելու, ծխախոտի արտադրանքը առավելագույն մանրածախ գնից բարձր գնով իրացնելու, ինչպես նաև առավելագույն մանրածախ գնի մակնշման կանոնները խախտելու համար նախատեսել վարչական պատասխանատվություն:


Տեղեկանք
«Վարչական իրավախախտումների վերաբերյալ» Հայաստանի Հանրապետության  օրենսգրքում լրացումներ և փոփոխություն կատարելու մասին» ՀՀ օրենքի նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Վարչական իրավախախտումների վերաբերյալ» Հայաստանի Հանրապետության  օրենսգրքում լրացումներ և փոփոխություն կատարելու մասին» ՀՀ օրենքի նախագծի ընդունմամբ այլ իրավական ակտերի ընդունման անհրաժեշտություն չի առաջանում:





Եզրակացություն
«Վարչական իրավախախտումների վերաբերյալ» Հայաստանի Հանրապետության  օրենսգրքում լրացումներ և փոփոխություն կատարելու մասին» ՀՀ օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

	«Վարչական իրավախախտումների վերաբերյալ» Հայաստանի Հանրապետության  օրենսգրքում լրացումներ և փոփոխություն կատարելու մասին» ՀՀ օրենքի նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:








Եզրակացություն
«Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություն կատարելու մասին» ՀՀ օրենքների նախագծերի` բյուջետային բնագավառում կարգավորման ազդեցության գնահատման վերաբերյալ


Նախագծերով, մասնավորապես, առաջարկվում է վարչական տուգանքներ սահմանել ծխախոտի արտադրանքն առանց առավելագույն մանրածախ գնի մակնշման իրացնելու, ծխախոտի արտադրանքն առավելագույն մանրածախ գնից բարձր գնով իրացնելու, ինչպես նաև առավելագույն մանրածախ գնի մակնշման կանոնները խախտելու համար:
	Հաշվի առնելով վերոգրյալը` գտնում ենք, որ նախագծերի ընդունման ազդեցությունը պետական բյուջեի եկամուտների վրա կարող է լինել դրական, իսկ ծախսերի վրա՝ չեզոք:















ԱՄՓՈՓԱԹԵՐԹ
«Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության օրենքում լրացում կատարելու մասին և «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ և փոփոխություն կատարելու մասին» ՀՀ օրենքների նախագծերի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ


	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի նախարարություն
21.08.2014թ.
թիվ 01/5072-14
	«Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ և փոփոխություն կատարելու մասին» ՀՀ օրենքի նախագծով սահմանվում է վարչական պատասխանատվության միատեսակ համակարգ բոլոր տնտեսավարող սուբյեկտների համար, որն անհավասար պայմաններ է ստեղծում խոշոր և ՓՄՁ սուբյեկտների միջև: Հաշվի առնելով վերոգրյալը` առաջարկվում է նախագծի 1-ին հոդվածով  առաջարկվող 170.14-170.16-րդ հոդվածներում սահմանվող տուգանքների չափերը համարելով առավելագույն` նախատեսել վարչական  իրավախախտումների համար տուգանքների նաև նվազագույն չափեր: 

	Չի ընդունվել:
	Տուգանքների նվազագույն չափերի սահմանումը տնտեսավարող սուբյեկտների մոտ կարող է առաջացնել ծխախոտի արտադրանքի առավելագույն մանրածախ գնի չդրոշմավորման շահագրգռվածություն, ինչն իր հերթին կառաջացնի հարկումից խուսափելու ռիսկեր: Բացի այդ, հարկ է նկատել նաև, որ տուգանքների նվազագույն չափեր սահմանված չեն նաև Վարչական իրավախախտումների վերաբերյալ ՀՀ օրենսգրքի 170.8 և 170.9 հոդվածներով, որոնցով տուգանքներ են սահմանված ակցիզային դրոշմանիշերով և կամ հսկիչ նշաններով դրոշմավորման ենթակա չդրոշմավորված ապրանքների իրացման և ակցիզային դրոշմանիշերով և կամ հսկիչ նշաններով դրոշմավորման կանոնները խախտելու համար:

	ՀՀ առողջապահության նախարարություն 
11.09.2014թ.
թիվ ԱՄ/11/9388-14 
	Դիտողություններ և առաջարկություններ չկան:
	
	

	ՀՀ արդարադատության նախարարություն 15.10.2014թ. 
թիվ 01/7736-14
	Առաջարկվում է վերանայել «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություն կատարելու մասին» ՀՀ օրենքի նախագծով սահմանվող տուգանքների չափերը՝ հաշվի առնելով տուգանքների համաչափության սկզբունքը: Մասնավորապես, նշվում է, որ նախագծի 1-ին հոդվածի դրույթներն առնչվում են առևտրի, ֆինանսների բնագավառում վարչական իրավախախտումներին և այդ առումով  սանկցիայի խստացման դեպքում ստացվում է անհամաչափ մոտեցում՝ հաշվի առնելով նույն խմբի իրավախախտումների համար սահմանված սանկցիաները: Բացի այդ, առաջարկվում է նախագծի 1-ին հոդվածում նախատեսել տուգանքների նվազագույն և առավելագույն չափերը:
	Չի ընդունվել:
	Կարծում ենք, որ նախագծով սահմանվող տուգանքների չափերը համաչափ են կատարած իրավախախտումների բնույթին, քանի որ տուգանքների ավելի պակաս չափով սահմանումը ծխախոտի արտադրանք արտադրողների և ներմուծողների մոտ կարող է առաջացնել ծխախոտի արտադրանքի առավելագույն մանրածախ գնի չդրոշմավորման շահագրգռվածություն, ինչն իր հերթին կառաջացնի հարկումից խուսափելու լուրջ և անկառավարելի ռիսկեր: Ինչ վերաբերում է, տուգանքների նվազագույն և առավելագույն չափերի սահմանմանը, ապա, հարկ է նկատել, որ  տուգանքների նվազագույն և առավելագույն չափեր սահմանված չեն նաև Վարչական իրավախախտումների վերաբերյալ ՀՀ օրենսգրքի 170.8 և 170.9 հոդվածներով, որոնցով տուգանքներ են սահմանված ակցիզային դրոշմանիշերով և կամ հսկիչ նշաններով դրոշմավորման ենթակա չդրոշմավորված ապրանքների իրացման և ակցիզային դրոշմանիշերով և կամ հսկիչ նշաններով դրոշմավորման կանոնները խախտելու համար:



